Nafarroako Parlamentuko Mahaiak, 2012ko urriaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bikendi Barea Aiestaran jaunak aurkeztutako galdera, jakitekoa ea zertan den emakumeen genitalen ebaketa prebenitzeko eta ekiditeko protokoloa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2012ko urriaren 15ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Bikendi Barea Aiestaranek, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak Osoko Bilkuran ahoz erantzun dezan.

Askotariko parlamentu-ekimen batzuen ostean, parlamentu-taldeak ados jarri dira mundu guztiko neskato, nerabe eta emakumeek pairatzen jarraitzen duten gizarte-gaitzetako bat gure gizartean mozteko eta prebenitzeko beharrizanari dagokionez.

Emakumeen genitalen ebaketa kontrolatu, prebenitu eta, azkenik, desagerrarazi egin behar da gure inguruan, eta administrazioei dagokie, profesionalekin batera, horretarako tresnak jartzea eta zehaztea.

Ukitutako eragileek eta profesionalek eskueran eduki behar dituzte baliabideak eta tresnak, halako moduan non sentsibilizazioa, prestakuntza eta kontrola errealitate hautemangarriak izan daitezen epe laburrean.

Eragileek eta organizazioek, bai eta parlamentu-talde guztiek ere, mahai gainean jarri zuten protokolo bereki bat taxutu beharra dagoela arazo honi ekiteko eta prebenitzeko; sinergia horri batu zitzaion departamentuaren konpromisoa, gure esparruan genitalen ebaketa bere maila guztietan prebenitzeko eta desagerrarazteko protokoloa prestatu eta ezartzekoa.

– Zertan da emakumeen genitalen ebaketa prebenitzeko eta ekiditeko protokoloa? Noizko aurreikusten da prest egotea?

Iruñean, 2012ko urriaren 9an.

Foru parlamentaria: Bikendi Barea Aiestaran

